
				ഈ താളിൽ തെറ്റുതിരുത്തൽ വായന നടന്നിരിക്കുന്നു
304 തലശ്ശേരി രേഖകൾ

ന്ന്യായംമ്പൊലെ വിസ്തരിക്കെണ്ടതിന അവരെ പിടിച്ചി രാജശ്രീ സുപ്രർഡെണ്ടൻ സായ്പി
 അവർകൾക്ക കൊടുക്കെണ്ടതിന്ന എന്നെക്കൊണ്ടുള്ളെ പ്രയത്നം ഒക്കയും ചെയ്കയും
 ചെയ്യ്യും. എന്നാൽ കൊല്ലം 973 ആമത ധനുമാസം 5 നു ദെശെമ്പ്ര 17 നു എഴുതിയത.
 പെർപ്പാക്കിക്കൊടുത്തു.

701 H & L

860 ആമത മഹാരാജശ്രീ ബെഹുമാനപ്പെട്ട ബെമ്പായി ഗെവർണ്ണർ ഡെങ്കിനി
 സാഹെപ്പ അവർകൾക്ക തലച്ചെരി ദിവാസ്സ പണ്ടാരി എഴുതിയതിന്റെ പെർപ്പ. എന്നാൽ
 ബെഹു മാനപ്പെട്ട ഗെവർണ്ണർ സാഹെപ്പവർകളുടെ ദെയാവ ഉണ്ടായിട്ട നാരങ്ങൊളി
 നമ്പ്യാ രുടെ ജെമ്മം നമ്പ്യാരുടെ പറ്റിൽ കൊടുത്ത വെക്കെണ്ടതിന്നും പൈയിമാശി
 പ്രകാരം സറക്കാര നികുതി ഒപ്പിച്ചവണ്ണം ഗെഡു ഉറുപ്പ്യ നമ്പ്യാര എത്തിച്ച
 കൊടുക്കാഞ്ഞാൽ ബൊധിപ്പിക്കെണ്ടും ഉറുപ്പ്യ നാം തന്നെ ബൊധിപ്പിക്കയും ചെയ്യ്യാം.
 ശെഷം നമ്പ്യാര വല്ല കല്പന ഇല്ലാത്തെ കാരിയം ചെയ്താൽ ആയതിന്ന ബെഹുമാനപ്പെട്ട
 സറക്കാരിൽനിന്ന കൊടുക്കുന്നെ കല്പനപ്രകാരം അനുസരിക്കാതെയിരുന്നാൽ നാം
 തന്നെ നമ്പ്യാരെ വരുത്തുകയും ചെയ്യ്യും. അതുപൊലെയും കുബഞ്ഞിയിൽ നിന്ന
 മറ്റുംവല്ലെ സങ്ങ തികൊണ്ട ആ നമ്പ്യാരെ വരുത്തെണ്ടതിനും സാമാനക്കത്ത
 കൊടുത്തയക്കുംമ്പൊൾ വരാതെയിരുന്നാൽ നാം തന്നെ വരുത്തുകയും ചെയ്യും. ശെഷം
 ഇതിൽ നമ്മാൽനിന്ന ചെയ്വവാൻ ഉള്ളത നിശ്ചയിച്ച ആക്കിയപ്രകാരംമ്പൊലെ
 ഒറപ്പായിട്ട നടത്തിവരെണ്ടതിന്നും പിഴ ആയിട്ട ഒരു പ്രമാണമെങ്കിലും മറ്റും വല്ല നിർഭയം
 കുമിശർണ്ണർ സാഹെപ്പുമാർക്ക ബൊധിച്ചപ്രകാരം എങ്കിലും ഒരു സംമ്മൽസ്സരത്തിന്റെ
 നികുതിയൊളം പിഴയായിട്ട കൊടുക്കെണമെന്നും ഈ എഴുത്താൽ നിശ്ചയിച്ചി
രിക്കുംന്നു. അതുകൊണ്ട നാരങ്ങൊളി നമ്പ്യാരിന്റെ ജെമ്മം നമ്പ്യാരിന്റെ പറ്റിൽ
 എന്നും മറ്റുള്ള തറവാട്ട കാരൻമ്മാർക്ക കൊടുക്കുംന്ന കരാരനാമപ്രകാരത്തൊടകൂടവും
 നമ്പ്യാർക്ക കൊടുക്കണമെന്നും മഹാരാജശ്രീ ബെമ്പായിലെ ഗെവർണ്ണർ സാഹെപ്പ
 അവർകളൊട നാം അപെക്ഷിച്ചിരിക്കുംന്നു. എന്നാൽ കൊല്ലം 973 ആമത ധനുമാസം 5
 നു ഇങ്കിരിയസ്സ കൊല്ലം 1797 ആമത ദെശെമ്പ്രമാസം 17 നു എഴുതിയതിന്റെ
 പെർപ്പാക്കിക്കൊടുത്തു.

861 ആമത രാജശ്രീ കടുത്തനാട്ട പൊർള്ളാതിരി ഉദയവർമ്മരാജാവ അവർകൾക്ക
 വടക്കെ അധികാരി തലച്ചെരി തുക്കിടി സുപ്രർഡെണ്ടൻ കൃസ്തപ്രർ പീലി സായ്പി
 അവർകൾ സല്ലാം. എന്നാൽ എഴുതി അയച്ച കത്ത എത്തി. അതിലുള്ള അവസ്ഥ
 ഒക്കയും മനസ്സിലാകയും ചെയ്തു. രാജശ്രീ തിപ്പെട്ട രാജാവ അവർകൾ ബ്രൊൻ സായ്പു
 ഈ അദാലത്തിൽവെച്ച അന്ന്യായത്തിന്ന ഉത്തരം കൊടുക്കെണ്ടതിന്ന ഒരു കാരി
യക്കാരൻ പറഞ്ഞ അയച്ചതുകൊണ്ടും അന്ന്യായം മുമ്പിലുത്തതതന്നെ ആകകൊണ്ടും
 ബ്രൊൻസായ്പിന്റെ സാക്ഷിക്കാരൻമ്മാര പറയുന്നതിനെ കെൾപ്പാനും
 ഉത്തരംകൊടുപ്പാനും എന്നുള്ളതുപൊലെ ബ്രൊൻ സായ്പുവിന്റെ സാക്ഷി
ക്കാരൻമ്മാര പറയുന്നത ഇല്ലാതെ ആക്കുവാനും തങ്ങളെ സാക്ഷിക്കാരൻമ്മാര

വരുത്തെണ്ടതിന്ന തങ്ങളെ കാരിയക്കാരൻമ്മാര ഒരുത്തന്നെ ഇങ്ങൊട്ട കൂട്ടി അയക്കയും
 വെണം. ആയതിന ഒഴിവകൂടാതെ അവസ്ഥ ആകുന്നു. അതുകൊണ്ട ബ്രൊൻ
 സായ്പിന്റെ സാക്ഷിക്കാരൻമ്മാര പറയാൻ ഉള്ള വർത്തമാനം കഴിയാതെ ഇരിപ്പാൻ
 ഈ മാസം 14 നു ചൊവ്വാഴിച്ചയൊളം താമസിക്കയും ചെയ്തു. അപ്പൊൾ തങ്ങളങ്കിലും
 തങ്ങളെ കാരിയക്കാര എങ്കിലും അതാലത്തിൽ വരാതെയിരുന്നാൽ ബ്രൊൻ

